
Руководитель -  С. Т. Арекеева, 

МИХАИЛ ТИМАШЕВЛЭН «КАМИТ» 
ПОЭМАЕЗЛЭН ЧЕБЕРЛЫКО ПОРТЭМЛЫКЪЁСЫЗ 

(Художественное своеобразие поэмы 
Михаила Тимашева «Камит»)

Михаил Николаевич Тимашев пыре тужгес яркыт писа- 
тельёс пблы, кудьёсыз революция бере арьёсы удмурт лулчебе- 
ретэз (кулыураез) кылдытон но азинтон бордын мыло-кыдо 
тыршизы. М. Тимашев вордйськиз 1903-тй аре 30-тй октябре 
туала Удмурт Элькунысь Алнаш ёросысь Актэмыр гуртын. 
Можга педтехникумез йылпумъяса, ужаз Алнашысь школаын, 
озьы ик -  Можга ёросысь калыкез дышетонъя ёзэтлэн тброез 
луыса, Ижкарын Шоретй (Центральной) вотской клублэн но 
Удмурт театральной техникумлэн директорзы вал. Кивалтйз уд
мурт гожъясьчиослэн огазеяськонэнызы. Михаил Николаевич 
Кузебай Гердлэн тужгес оскымон эшез но юрттйсез вал. 1932-тй 
арын М. Н. Тимашевез юнме шорысь янгыше усысытйзы но ла
гере келязы. Ыбемын 20-тй шуркьшмонэ 1932-тй арын Нориль- 
скын.

Гожъясьчи сюлмаськиз, удмурт театр, удмурт артистьёс 
но соослы шудымон пьесаос мед луозы шуыса. Ачиз но тунсыко 
пьесаос кылдытйз («Иванов», «Насьток» но мукет), со сяна, ве- 
росъёс гожьяз («Артель», «Перспектива»), озьы ик «Тыр толэзь 
улъёсын» нимо йылпумъямтэ повестез кылиз.

М. Н. Тимашевлэн одйгез яркыт гожтосэз -  «Камит» по- 
эмаез. Нимысьтыз книгаен со 1931-тй арын потйз. Солэн азькы- 
лаз дунъетчи-критик М. Каюкин лыдЗисьлы кулэ валэктонъёс 
сётэ. Кьшсярысь, со гожтэ:

«Чеберлыко кьштйрлыкен истори вьшэ но калыккьшос 
вылэ пыкиськыса, XVIII даурын удмурт калыклэн улэмез возь- 
матэмьш.



Историлэн верамезъя, XVIII даурлэн кыктэтй люкетаз 
асьме котырысь кресьянъёсыз (соосын Чош удмуртъёсыз но) 
горной заводъёс борды юнматьяны кутскизы. Туж секьгг ужын 
ужатэменызы кресьянъёс восстани но йутылйзы. Юсыси но За* 
вьял ёросысь (али Иж ёрос) удмурт кресьянъёс Вотка но Иж за
водъёс борды юнматэмын вал. Заводъёслэн кузёзы граф Шува
лов вал. Солэн пуктэм «ляйчиосыз» кызьы мылзы потэ озьы ик 
удмуртъёсыз Чышкизы (жугизы), секыт ужын сисьтьшйзы. СыЧе 
секьгг зйбетлы удмурт калык бз чида, бугыръяськон поттылйз. 
Дэмен кариськыса, заводэ мынонтэм вылысь эксэй правительст- 
волы пумит мылкыдзэс йутйзы.

СыЧе бугыръяськон ужын кин ке но кивалтйсь кулэ. 
Кивалтйсьтэк нокыЧе ужез умой радьяны, быдэстыны уг луы.

Та поэмаын сыЧе кивалтйсь, калык мылкьщэз йутьясь, 
огазеясь Камит луэ» [1,200-тй б.).

Поэмалэсь исторической инъетсэ усьтыкуз, М. Каюкин 
пусъе: Камитэз исторической персонаж шуыны уг луы, м. к. ш. 
«со бордын вашкала батыръёслэн (Эш-Тэрек, Идна, Юбер, Ян- 
тамыр) сямъёссы кылемын на» [Отын ик].

Озьыен, эскером Камитлэсь образзэ, чаклалом поэмалэсь 
композицизэ, сюжетэзлэсь азинскемзэ, саклык висъялом пбртэм 
пумо ваче вуонъёслы (конфликтьёслы).

Поэма пбрмемьш дас люкетлэсь.
Чеберлыко гожтосэз усьтэ «Шувал завод» люкет. 

Нырысетй строфаосаз ик автор возьматэ секьгг мылкыд кельтйсь 
суредьёсты -  писпуослэсь, «Шувал гыраф заводлы» пу луон вы
лысь, быремзэс. Лэчыт ужъюгдур сярысь вера поэмаез усьтйсь 
«Жотрак» кылобраз но: «Жотрак! вазиз пурысьтам пересь кыз...» 
[1 ,202-тй б.]. Трос пол кутйськись инверсия амал авторлы юрттэ 
учырлэсь йбспбртэм луэмзэ возьматьшы, шугьяськон мылкыд 
кылдытэ. Камитлэн эшезлэн, Шактйярлэн, секыт ужын быремез 
сюжетной завязка выллем луэ. Татьш ик шараяське валтйсь кон
фликт: огласянь, эксэйлэн адямиосыз, мукет ласянь, завод борды 
гожтэм удмуртъёс.

Азьланяз ваче пумит вуо мукет кужымъёс но: чидаса, 
курадЗыса ульгаы дышем пересьёс но эрикез гажась егитьёс;



анай-атайёс но соослэн нылпиоссы. Одйгаз ёзэтын сётэмын Ка- 
митлэн анаеныз вераськемез, со ченгешон выллем радъяське но 
умой усьтэ геройёслэсь сямъёссэс, мылкьщзэс, пбртэм луэмзэс. 
Героинялэн малпанъёсыз-осконъёсыз бергало воршуд, курбон, 
керемет, вылысь бадЗым Инмар, быдЗым куа вдсъ котыртй, нош 
егит мурт ожалске талы пумит, со -  «калыклэн кужымезлы ос- 
ке». Валамон ини, анайлэн бпкелёнэз, огдышем улон сямъёслы 
оскиськеменыз сяна, нырысь ик, пиез понна кышкаменыз- 
сюлмаськеменыз герЗаськемын.

Анаез нюръяськонлы пумит бере, озьыен Камитлы кулэ 
кин ке мукетыз визьнодась адями. Соин валче ньылетй люкетын 
суредамын егит пилэн пересь чорыгасен пумиськемез. Тодамы 
ваём та выллем суредэз П. Блиновлэн «Улэм потэ» романысь- 
тыз: улонлы осконзэ ыштэм но йырзэ быдтыны дасяськем Деми 
шур дурысь пересь чорыгасез пумита но солэсь туж кулэ визь- 
кенеш басьтэ, улон понна нюръяськыны кужымез юнма. Малы 
Чапак «пересь чорыгась»? Майн со висьяське мукетьёсызлэсь? 
Шуг валэктыны. Тунсыко соиз: вераськыкузы геройёс инкуазь 
тема вылысь социальной кусыпъёс вылэ выжо. Параллелизмлэн 
пбртэм типъёсыз повествованилы фольклор шбм сёто, геройёс
лэсь кенешемзэс яркыт но мур пуштросъем каро, кылсярысь: 
« ...04 шур дурмы // Чужо-вожо сяськаё. // Удмурт мугормы // 
Гижлоё-пбськыё» [1, 206-тй б.]. Пересь чорыгась индылэ Ками- 
тэз, калык, пе, пбртэм мылкыдын улэ, ваньмыз огкадь бвбл: 
«Тйни отын // Асьмелэн // Ляб интымы, // Кресьянлэн» [1,207-тй 
б.]. Та кыльёсысь валаны луэ, пересь чорыгась ачиз но крестьян 
адями, но визьмыныз ваньмыз пблысь висьяське. Озьы ик со 
Камитэз визьма, эшъёсты но тушмонъёсты тодманы кулэ шуыса.

Поэмалэн тужгес чебер, лиричной люкетэз -  «Шуккись- 
кем куараос». Нимызъя ик валано: геройёслэсь вераськемзэс кин 
ке кылэм, нош солэн кылэмез лыдЗись доры вуэ кадь. 
Аспбртэмлыкез со бордын но: геройёс нимтэмесь. Зэм, кон- 
текстья валатскиськом, Камит гажанэныз вераське шуыса. Но 
таЧе амалэн гожтэм чурьёс чузъясько паймымон (загадочно) но 
тунсыко. Егитьёс куспысь ченгешон йылпумъяське пилэн 
йотрес вераменыз: «Бурдьяськем быркытэз // Тон уд возь, гажа- 
нэ, // Ватыса ныл дэрем сбзыен» [1,208-тй б.].



«Куала дорын» ёзэтын, нырысь ик, ваче пумит пуктон 
амал кутйське: удмурт вбсь -  Зуч черк. Чапак татын, Камитлэн 
кичблтэмезъя, пуроме удмуртьёс но эксэй солдатьёс вискьш 
нюръяськон. Автор туж быгатыса суреда ожез, омырез трос куа- 
ра-лангаосьш, черекъям-кесыеемъёсын тырмытэ: со куараосын -  
вбсь луон, куректон, йыркуръяськон, ог-огдэ адЗонтэм карой. 
Огласянь кылйське: «Нам надо поля... свобода... воля!..». Мукет 
ласянь: «Плеть и петля -  вот им воля...» [1, 209-тй б.]. Татысь 
адЗыны луэ, Зуч но удмурт кылын верамъёсты пблэстэм сяна, 
кылбурчи, куараосын шудыса но, конфликтлэсь лэчыт луэмзэ 
суреда. М. Тимашевлэн ож суредэз сыЧе ик яркыт но оскымон 
суредамын, кыЧе Кузебай Гердлэн -  «Эксэй ож» поэмаяз, Кедра 
Митрейлэн -  «Юбер батыр» поэмаяз.

«Ваё мылкыд» ёзэтлэн нимыз ик вера, удмуртьёслэн туш- 
монэн нюръяськыны огмылкыдзы вайяське, соослэн пблазы 
берлань вамьплтьшы бтись мурт кылдэ. Со -  Туктар. Камитлэн 
нимыныз верамын: «Дышмон -  карамы, // Дышмон -  пбламы» 
[1,211-тйб.].

«Ож бервыл» лкжетсэ автор тырмытэ мур трагизм мыл- 
кыдэн, Камитлэсь тушмонъёсьш курадЗытэм анайзэ суредаса.

«Нюлэскын» -  поэмаысь одйгез бадЗым ёзэт, кудйз висъ- 
ямын нимысьтыз люкетъёслы. Чапак татын шараяське Камитлэн 
беглой радын улэмез, огдыре ик со пбртэм амалъёсьш калыкез 
эксэйлы пумит йутыны тырше. Огласянь, Камит аслыз эш, 
юрттйсь шедьтэ, со -  гажанэз, 1акы; мукет ласянь, тушмонзэ 
пумита, со -  «Быдыш, юрттэм, пыдйылчи, бродяга, кызулчи». 
Автор возьматэ, та беглойёслэн сюресъёссы, улон мугьёссы туж 
пбртэмесь шуыса. Макем вылйьш Камит, сокем улйын Быдьпп. 
Камит валатске кадь, та «шалмем кырныж» солэн «эзелез» шуы
са, но ассэ утььгаы уг быгаты: Быдьппен йырин ик батырез эксэй 
солдатьёс куто.

Поэмалэн берпуметй люкетэз -  «Туннэ нунал». Со вись- 
яське ваньмызлэсь: татын кылбурчи лыдЗисезлы Чектэ XVIII 
даурлэн пумысьтыз Октябрь революция бере аръёсы выжыны. 
Контраст амал кутыса, автор возьматэ воштйськонъёсты, выль 
улонлэсь пбртэм тодметьёссэ, кылсярысь: «Кыре потйз удмурт



кыл, // Будэ удмурт кылбурет; // Школэ сюриз удмурт ныл, // 
Быре пеймыт керемет» [1 ,220-тй б.].

Та эпилог выллем лкжетаз автор вераны тырше кадь, ва- 
кытьёс куспазы (вужез выленыз) герЗаськемын шуыса. Соослэн 
герЗетсы -  Камит выллем батыръёслэн капыклэн шудэз понна 
нюръяськемзы, та геройёслэсь нимъёссэс тодын возён.

Озьыен, «Камит» луэ удмурт литературысь одйгез 
аспбртэмлыко но чебер поэма. Солэн тунсыко сюжетэз, трос сиё 
конфликтьёсыз, Зиго-Зуго композициез, жингрес кылыз, яркы- 
тэсь кылобразъёсыз, устоесь рнфмаосыз. Кылбурчи пыртэ лэчыт 
веранъёсты, озьы ик -  диалектной кылъёсты, кудъёсыз повест- 
вованилы вашкала шбм сёто.

М. Тимашев -  нырысетйез, кин Камитлэсь образзэ чебер- 
лыко литературае пыртйз. Камит -  со фольклор амалэн суредам 
романтической герой, кудзэ автор историысь зэмос событиосын 
герЗаса сётэ.

Азьланяз М. Тимашевлэсь традициоссэ азинтозы М. Пет
ров, И. Гаврилов, Н. Байтеряков но мукетьёсыз.

ЗООМОРФИЗМЫ В АНГЛИЙСКОМ ЯЗЫКЕ

В системе любого языка фразеологические единицы дают 
наиболее полное представление о носителях языка, своеобразии 
их культуры, быта и мировоззрения. Проанализировав примеры




